ETAren armagabetzeari buruzko adierazpena
Gaur komunikabideen aurrean agertu garen alderdi politikoek eta sindikatuek iritzi publikoari jakinarazi nahi diogu ETAk iragarri duen armagabetzearen egoerari buruzko azterketa irekia egiteko eta horren berri emateko.

Armagabetzeko helburu hori betez gero, lagundu egingo luke iraganarekin loturiko etapa bat euskal gizartean eta politikan ixten, eta, biktima guztiak gogora ekarriz, gaur egungo eta etorkizuneko garaietan oinarritutako moduan aurrera egitea, elkarbizitzan oinarrituta.

Armagabetzeko urratsa beharrezkoa da bakea lortzeko, ezinbesteko urratsa. Hori dela eta, gure erakundeek eta herritarrek aspaldian zuten irrikari erantzuten zaio. Armagabetze prozesua itzulezina, erabatekoa, alde bakarrekoa eta baldintza politikorik gabekoa da, eta une gogoangarria da indarkeriaren amaieraren prozesu ordenatu eta behin betikoaren barruan.

Horrenbestez, berri ona da, eta baldintza horietan adierazitakoari sinesgarritasuna eman nahi diogu. Hala, espero dugu behar bezala gauzatzea.

Hori dela eta, ezer baino lehen, urrats hori gauzatu ahal izateko hainbat pertsonak eta hemengo nahiz nazioarteko hainbat erakundek egindako lana aintzat hartu nahi dugu.

Hemendik aurrera, guk daukagu, erakunde politiko eta sindikal garen heinean, hainbeste hamarkadatan jasandako ondorioak gainditzeko erantzukizuna. Besteak beste, hitzak armagabetzea, gure artean dauden ezberdintasun legitimoak demokrazian oinarrituta eta era zibilizatuan bideratzea, eta elkarrizketa eta negoziaketari prestigioa ematea liskarrak kudeatzeko modu gisa. Horiek ere erronkak dira ordezkatzen ditugun erakundeentzat.

Adierazi dugun moduan, ordezkaritza duten erakundeen bitartez, egiaztatzeko instantzien bitartez eta gizarte zibila ordezkatzen duten erakundeen bitartez, arrakastaz gauzatu daiteke armagabetze-prozesu hau. Gure erakundeek bakearekin duten konpromisoa berretsiz, hausnarketa eta eskaera hauek ezagutarazi nahi ditugu:

· ETAri eskatzen diogu ahalik eta lasterren eta ekintza bakarrean gauzatzea armagabetzea, alde bakarrekoa, erabatekoa, behin betikoa eta egiaztatua.

· Egiaztatzeko Nazioarteko Batzordeari eskatzen diogu helburu hori lortzeko jokabide egokiak gauzatzen jarrai dezatela.

· Balio handia ematen diogu gizarte zibileko pertsonek eta erakundeek helburu lortzen laguntzean erakutsi duten inplikazioa.

· Gure erakundeak animatu nahi ditugu armagabetze-ekintza legezkotasun- eta segurtasun-bermeekin gauzatzeko laguntza ematen jarrai dezaten.

· Espainiako eta Frantziako gobernuei eskatzen diegu ETAren armagabetzea gauzatzen laguntzea.

Azkenik, jakinarazi nahi dugu gure erakundeek ordezkaritza izan dezaketela, hala nahi izanez gero, zehazten den moduan, Baionan apirilaren 8rako deituta dagoen ekitaldian, Frantziako eta Iparraldeko aniztasun politikoaren eta sindikalaren ordezkaritza zabalarekin batera. 

